Лінгвістычная гульня-конкурс
“Юныя лексіколагі”

МЭТА: 
-замацаваць і паглыбіць веды вучняў аб багацці і разнастайнасці моўных сродкаў, аб мове;
- развіваць уменне працаваць у камандзе;
-актывізаваць цікавасць да беларускай мовы.

Абсталяванне: мультымедыйная прэзентацыя, канверты з конкурснымі заданнямі, выказванні пра мову, музыка, кляновыя лісточкі.

Эпіграф: 
Шануйце дзіва на планеце –
Святую нашу Беларусь.
І мову Коласа, Купалы
Вы беражыце з роду ў род,
Каб наша воля не канала,
Каб не загінуў наш народ!
                         Алесь Ставет

Ход мерапрыемства

Вялучы:
Адчыніце дзверы, людцы,
[bookmark: _GoBack]Адусюль хай далятае:
Словы родныя куюцца…
Кросны родныя снуюцца…
Песні родныя пяюцца…
Мова!
Мова
Нас вітае.
              Вольга Куртаніч

	Паважаныя сябры! Я рада вітаць вас на нашай лінгвістычнай гульні “Юныя лексіколагі”. Родная беларуская мова багатая на словы, якія кожны з нас выкарыстоўвае ў штодзённым жыцці. І чалавек павінен імкнуцца да таго, каб не збядняць мову, а, наадварот, ужываць як мага больш слоў прыгожых,  крамяных, яскравых, цёплых. А гэтаму дапамагае такі раздзел мовазнаўства, як ЛЕКСІКА.

І. Тэарэтычная размінка

	Камандам раздаюцца табліцы з  тэарэтычнымі звесткамі па лексіцы. Трэба напісаць загалоўкі калонак трох табліц.

	Сінонімы
	Антонімы
	Гістарызмы
	Неалагізмы

	Словы, якія гучаць і пішуцца па-рознаму, але маюць блізкае ці аднолькавае значэнне
	Словы, якія маюць супрацьлеглае значэнне
	Гэта словы, якія выйшлі з ужытку ў выніку таго, што зніклі самі рэчы, з’явы, паняцці
	Словы, якія ўзніклі ў мове для абазначэння новых прадметаў, з’яў і паняццяў і вызначаюцца  ў лексічным складзе мовы адценнем навізны

	Настаўнік, педагог, выкладчык
	Белы - чорны
	Баярын, прыстаў
	Відэакліп, камп’ютар



	Прыказка
	Прымаўка
	Крылаты выраз

	Трапнае народнае  выслоўе з павучальным зместам
	Трапнае народнае выслоўе без павучальнага зместу
	Трапныя вобразныя выслоўі пісьменнікаў, грамадскіх дзеячаў

	Рана ўстанеш – многа зробіш
	Ад хлеба не шукаюць хлеба
	Каб сонца засланіць – вушэй асліных мала. (Кандрат Крапіва)



ІІ. Я ведаю
Саставіць сказ пра мову.
С я б а р
	Кожнае слова ў складзе павінна пачынацца з пэўнай літары (усяго 5 слоў ў сказе).

ІІІ. Пантаніма
	Ад кожнай каманды адзін чалавек рыхтуе пантаніму. Трэба паказаць словы, не вымаўляючы ніякіх гукаў. Камандзе неабходна ўгадаць словы, вызначыць якой часцінай мовы яны з’яўляюцца.

	Картка І
Горка (назоўнік) – горка (прыслоўе)

	Картка ІІ
Лес  (назоўнік) – лез (дзеяслоў)



	Картка ІІІ
Мука  (назоўнік) – мука (назоўнік)



IV. Рэдактар.
	Перад вамі  сказы-чараўнікі. Ваша задача: заўважыць, выправіць памылкі а словы паставіць на месца.
*На лузе коні пасвяць дзядулю.
*Прыгожая кветка намалявала Волечку.
*Падлога ляжыць на дыване.
*Цацкі берагуць малога Алеся.
*Мы бралі чырвоныя чарніцы і чорныя суніцы.
*Каля куста шыпшыны расце калодзеж.
*Сажалка ідзе да качкі.

Вядучы:
Ад слова сэрца халадзее,
Праходзіць сон і забыццё,
Ад слова рушацца надзеі,
Ад слова свеціцца жыццё.

V. Закончы выраз.
	Камандам патрэбна дадаць неабходныя словы ў прыказкі і прымаўкі.

Слова не варабей… - выпусціш – незловіш.
Запас бяды … не чыніць.
Рана загоіцца, а … злое слова ніколі.
Век жыві, …век вучыся.
Не хвалі сябе, няхай … людзі пахваляць.
Чужым розумам … не пражывеш.
Сем разоў адмерай, … адзін раз адрэж.
Слухай многа, а … гавары мала.
Рыхтуй летам сані, … а зімой калёсы.
Узяўся за гуж - … не кажы, што не дуж.

Вядучы:
Над намі словы ўладараць.
Мы чуем і гаворым іх,
Яны то здружаць, то пасвараць
Сяброў і ворагаў маіх.

	Так, сапраўды, словам можна вылечыць, а можна і скалечыць чалавека. Далікатнае, тактоўнае, ласкавае, яно даспадобы кожнаму. А наколькі тактоўныя нашы ўдзельнікі, мы зараз высветлім. Сітуацыя: уявіце сабе тэлефонную размову.

Вядучы:
Ад слова вырастаюць крылы,
А ў сэрцы стукае любоў,
Ад слова прыбываюць сілы,
Дык не шкадуйце шчырых слоў!

VІ. Гонка за лідарам.

Неабходна суаднесці дадзеныя ўстойлівыя выразы са значэннямі:
	не з рукі
	загаварыць, паразмаўляць з кім-небуць

	дыхнуць няма калі
	нязручна, не падыходзіць

	сёмая вада на кісялі
	вельмі многа

	перакінуцца словам
	з вялікім задавальненнем, з ахвотаю

	хоць трэсні
	далёкая радня

	за мілую душу
	вельмі заняты чым-небудзь

	класці пад сукно
	што ні рабі, як ні старайся

	жарты сказаць
	пакідаць без увагі, без разгляду

	колькі душа жадае
	зусім не простая  справа



VІІ. Ад гісторыі да сучаснасці.
	Запішыце беларускія народныя  параўнанні, злучыўшы пачатак і канец.
	Надзьмуўся
	

як
	аса ў вочы

	Круціцца
	
	пшаніцу прадаўшы

	Лезе
	
	уюн на гарачай патэльні

	Вые
	
	мыш на крупы

	Спіць
	
	воўк у Піліпаўку



VІІІ. Падвядзенне ввынікаў конкурсу.
Рэфлексія.
